
SUĠĠERIMENTI

Il-Kumitat għall-Affarijiet Ekonomiċi u Monetarji jistieden lill-Kumitat għall-Ambjent, is-
Saħħa Pubblika u s-Sikurezza tal-Ikel, bħala l-kumitat responsabbli, biex jinkorpora s-
suġġerimenti li ġejjin fil-mozzjoni għal riżoluzzjoni tiegħu:

1. Il-Kumitat għall-Affarijiet Ekonomiċi u Monetarji tal-Parlament Ewropew jinnota l-
inizjattiva tal-Kummissjoni biex tniedi djalogu serju u li jħalli l-frott dwar it-titjib tal-
prodott domestiku gross (PDG) bħala indikatur għall-valutazzjoni tal-attività ekonomika u 
l-progress.

2. Il-Kumitat jemmen li l-PDG għandu ħafna nuqqasijiet - pereżempju, ma jirreġistrax il-
qgħad, in-nuqqas ta' impjieg, l-inugwaljanzi jew id-diżastri ambjentali - b'mod partikolari 
meta wieħed iżomm f'moħħu l-mudell ta' żvilupp segwit bħala domma mill-ekonomiji 
tagħna, immirat l-ewwel u qabel kollox lejn profitt massimu. L-użu u l-ġestjoni tal-
indikaturi statistiċi għal ekonomija jirriflettu t-tip ta' żvilupp ekonomiku segwit minn kull 
soċjetà. Fil-mudell ta' żvilupp dominanti applikat s'issa, il-kwalità tal-ħajja, il-benessri taċ-
ċittadini u t-tibdil ambjentali għandhom rwol sekondarju.

3. Fil-prinċipju huwa pass pożittiv li l-Kummissjoni qiegħda tressaq ħames azzjonijiet biex 
il-progress jitkejjel aħjar f'dinja li dejjem tinbidel, jiġifieri: 1. Komplementar tal-PDG 
b'indikaturi ambjentali u soċjali, 2. Informazzjoni fi kważi ħin reali għat-teħid tad-
deċiżjonijiet, 3. Rappurtar aktar preċiż dwar id-distribuzzjoni u l-inugwaljanzi, 4. Żvilupp 
ta' tabella Ewropea ta' valutazzjoni tal-iżvilupp sostenibbli, u 5. Estensjoni tal-kontabbiltà 
nazzjonali għall-kwistjonijiet ambjentali u soċjali.

4. Madankollu l-Kumitat jemmen li biex jiġi sfidat il-monopolju tal-PDG bħala indikatur 
statistiku li jiggwida l-politiki ekonomiċi hemm bżonn ta' bidliet radikali fis-sistema tal-
ippjanar u l-implimentazzjoni tal-politiki ekonomiċi u soċjali, minbarra l-azzjonijiet 
imsemmija hawn fuq, sabiex jitqiesu kemm il-parametri ambjentali u kemm dawk soċjali.


